КОМИ РЕСПУБЛИКАСА ПРАВИТЕЛЬСТВОЛÖН ШУÖМ

2011 воын Коми Республикаын медбур велöдысьясöс сьöмöн ошкöм йылысь
Велöдысьясöс велöдан да быдтан удж вылö ышöдöм могысь, налысь творческöй да профессиональнöй вынйöр сöвмöдöм могысь Коми Республикаса Веськöдлан котыр шуис:

1. Мынтыны 2011 воын  сьöма 100 ошкöм быдöн 50 сюрс шайт мында Коми Республикаын медбур велöдысьяслы велöдан уджын ыджыд  шедöдöмторъясысь да велöдöм сöвмöдö тöдчана пайысь.
2. Вынсьöдны 2011 воын Коми Республикаын медбур велöдысьясöс сьöмöн ышöдöм йылысь положение содтöд серти.

3. Кырымавны Россия Федерацияса йöзöс велöдан да наука министерство да Коми Республикаса Правительство костын медбур велöдысьяслы ошкана сьöм мынтöм вылö федеральнöй бюджетысь Коми Республикалöн республиканскöй бюджетлы субсидияяс сетöм йылысь артмöдчöм (водзö – Артмöдчöм).

4. Коми Республикаса йöзöс велöдан министерствоöс шуны тайö Артмöдчöм збыльмöдны Коми Республикаса олöмö пöртысь власьт уполномочитöм органöн.

5. Коми Республикаса йöзöс велöдан министерстволы 2011 во ода-кора тöлысь 10 лунöдз дасьтыны да вынсьöдны 2011 воын Коми Республикаын медбур велöдысьяслы ошкана сьöм сетöм вылö конкурс нуöдан правилöяс.
6. Тайö шуöмыс вынсялö сiйöс официальнöя йöзöдан лунсянь дас лун мысти  да паськалö правоотношениеяс вылö, мыйяс артмисны 2011 во тöвшöр тöлысь 1 лунсянь.
Коми Республикаса Юралысь                                                                  В. Гайзер
Сыктывкар

2011 вося урасьöм тöлысь 8 лун

9 №

ВЫНСЬÖДÖМА

Коми Республикаса Веськöдлан котырлöн 

2011 во урасьöм тöлысь 8 лунся 9 № шуöмöн

(содтöд)

2011 воын Коми Республикаын медбур велöдысьясöс сьöмöн ошкöм йылысь 

ПОЛОЖЕНИЕ

1. Ошкан сьöм мынтыссьö Коми Республика мутасын велöдан учреждениеясса, мыйяс олöмö пöртöны улыс тшупöда, основнöй да шöр (тыр) велöдан уджтасъяс, медбур велöдысьяслы велöдан уджын ыджыд шедöдöмторъясысь да велöдöм сöвмöдöмын тöдчана пайысь.

2. 2011 воын Велöдысь лун кежлö мынтыссьö  сьöма 100 ошкöм быдöн 50 сюрс шайт мында.

Ошкан сьöм сетсьö 2011 воын Коми Республикаын медбур велöдысьяслы конкурслöн результатъяс серти (водзö - конкурс).
3. Конкурсö пырöдчыны вермöны  велöдысьяс, кодъяслöн Коми Республика мутасын велöдан учреждениеясын, мыйяс олöмö пöртöны улыс тшупöда, основнöй да шöр (тыр) велöдан уджтасъяс, велöдан уджын стажыс куим воысь абу этшаджык, кодъяслöн медшöр уджаланiнöн лоöны индöм учреждениеясыс.
Йöз, кодъяс збыльмöдöны индöм велöдан учреждениеясын сöмын административнöй либö удж котыртан могъяс, оз вермыны пырöдчыны конкурсö.
Ошкан сьöм босьтысь велöдысьяс вермöны участвуйтны конкурсын куим воысь оз водзджык. 

Велöдысьяс, кодъяс «Медбур велöдысьяслы ышöдан сьöм йылысь» Россия Федерацияса Президентлöн 2010 во тöвшöр тöлысь 28 лунся 117 №-а Индöд серти 2011 воын пырисны медбур велöдысьяслы ышöдан сьöм босьтöм вылö конкурсын вермысьяс лыдö, конкурсö пырöдчыны оз вермыны.
4. Конкурс нуöдан правилöяссö вынсьöдö Коми Республикаса йöзöс велöдан министерство.

Конкурс нуöдан правилöясса юöръяс восьсаöсь, ставлы позянаöсь да  найöс быть колö меститöны «Öтуввез» везын Коми Республикаса йöзöс велöдан министерстволöн официальнöй везын тайö правилöяссö вынсьöдöм бöрын 5 лун чöжöн.
5. Коми Республикаын медбур велöдысьяслы ышöдан сьöм мынтö Коми Республикаса йöзöс велöдан министерство Коми Республикаса республиканскöй бюджет сьöм тшöт весьтö 2011 во вöльгым тöлысь 1 лунöдз.

